
NASKHAH PERCUMA 

USAHA BERSEPADU KENAL PASTI 
PUNCA JENAYAH 

Tan Sri Data ' Kamaruzzaman Shariff menyampaikan 
ucapan pelancaran kempen 

Sikap bergantung 
harap kepada polis 

semata-mata bagi 
menjaga keselamatan 
negara dan harta benda 
selama ini perlu diubah. 
Polis tidak mungkin 
dapat melaksanakan 
tugas dengan berkesan 
dan membanteras 
jenayah sekiranya tidak 
mendapat kerjasama dan 
sokongan masyarakat. 

Datuk Bandar Kuala 
Lumpur, Tan Sri Dato' 
Kamaruzzaman Shariff 
berkata demikian dalam 
ucapannya semasa 

melancarkan kempen 
pencegahanjenayah 
Daerah Brickfields baru­
baru ini. 

Peranan Dewan 
Bandaraya Kuala Lumpur 
(DBKL) bermula daripada 
peringkatperancangan 
dan penyediaan reka 
bentuk persekitaran 
fizikal dalam 
membangunkan bandar 
raya Kuala Lumpur 
terutamanya dari segi 
guna tanah mengikut 
kesesuaian seperti 
kediaman, komersial dan 
penyediaan kemudahan 

keselamatan seperti balai 
polis dan rukun tetangga. 
DBKL juga telah 
merancang sistem lalu 
lintas dan siar kaki yang 
selesa serta selamat bagi 
pejalan kaki untuk 
menghubungkan satu 
tempat ke tempat yang 
lain. Penyediaan 
kemudahan awam 
membantu 
mengurangkantekanan 
terhadap golongan remaja 
dan secara tidak langsung 
mengelakkan mereka 
terlibat aktiviti jenayah. 

"DBKL akan terus 
bekerjasama dengan 
pihak polis bagi 
meningkatkan sistem 
penyampaian maklumat 
terutamanya yang 
berkaitan dengan aspek 
keselamatan," tam bah 
Datuk Bandar. 

Kempen pencegahan 
jenayah merupakan 
kerjasama yang 
berterusan dan telah 
wujud sejak dahulu lagi 
antara pihak polis dengan 
masyarakat setempat. 
Usaha bersepadu ini 

ALBUMDBKL 

Kunjungan hormat Duta Besar China, 
Encik Guang Deng Ming 

Kunjungan hormat daripada T. Y.T. Mohamaed Jalal Es-Said, 
President Senate Morocco 

Datuk Bandar melepaskan tembakan Larian Adidas Persatuan 
Olahraga Amatur Wilayah Persekutuan Kuala Lumpur 

di Dataran M erdeka 

Y. Bhg. Datin Sri Dr. Siti Hasmah Mohd. Ali merasmikan Majlis 
Pelancaran Buku Penjagaan Lengkap Bayi dan Kanak-Kanak 

Kunjungan hormat daripada Datuk Bandar Raya Makati, Marikana 
dan Quezon City, Filipina 

Datuk Bandar menyampaikan hadiah kepada pemenang 
Pertandingan Bola Sepak Piala Datuk Bandar Kuala 

Lumpur di Stadium Bola Sepak Kuala Lumpur 



ISSN 0128 -1194 MEl - JUN 

DARI MEJA EDITOR 

I'J"anah runtuh di 
.lnegara kita bukan lagi 

kejadian luar biasa. 
Dalam tempoh 10 tahun 
lalu, banyak tragedi yang 
berpunca daripada tanah 
dilaporkan. Sudah 
banyak nyawa terkorban 

dan banyak harta benda musnah. 

Bermula daripada tragedi Highland Towers pada 11 
Disember 1996 yang mengorbankan 48 nyawa, kita 
kemudian menyaksikan runtuhan jalan susur masuk 
ke Genting Highlands pada 1996 dan beberapa tragedi 
lagi. Sejak peristiwa tersebut sudah banyak yang kita 
pelajari. 

Kita belajar membaiki kesilapan apabila berlaku 
tragedi. Di atas kertas, kita menokok tambah undang­
undang yang longgar. Kita pinda mana-mana 
peruntukan yang sudah tidak sesuai dengan peredaran 
mas a. 

Malangnya dalam apa juga bentuk tindakan, kita 
sering lupa untuk menguatkuasakannya. Banyak 
undang-undang yang dicipta tetapi di mana 
penguatkuasaannya? 

Selepas peristiwa terbaru di Bukit Antarabangsa, 
janganlah ada pihak yang menuding jari mencari 
kesilapan . Kurangkanlah mencari kesilapan orang lain 
sebaliknya semua pihak harus beke:rja mencari jalan 
penyelesaian. 

Sekarang kita tidak dapat menduga takdir yang 
ditentukan tetapi sebagai manusia, kita patut 
pertingkatkan usaha untuk menangani setiap masalah 
yang berlaku. 

Dalam hubungan ini, langkah utama ialah 
melaksanakan konsep mesra alam. Pembangunan 
bukit biarlah secara teratur. Jangan sewenang­
wenangnya mengorek atau meratakan bukit dan hutan 
atas nama pembangunan. 

Ingatlah tragedi tanah runtuh, banjir atau banjir 
lumpur tidak mengenal kawasan sama ada yang 
didiami oleh mereka yang dikenali sebagai golongan 
mewah, sederhana atau miskin. 

